
S.T.O. PRIM IMRALLEF MARK CHETCUTI

Rikors numru 748/2012/1 CFS

Tamarac Limited (C 6196) u Stuart Blackburn fil-kwalita tieghu ta’
Stral¢jarju ta' Seafront Properties Limited (C 8903)

V.

Edward Zammit Maempel, Cynthia Zammit Maempel, Robert Borg
Olivier, Anton Borg Olivier, Paul Borg Olivier, Rosemary Borg
Olivier De Puget, Monica Borg Olivier De Puget, Peter Zammit,

Kenneth Zammit, George Borg Olivier, Rosa Maria Buttigieg,
Adrian Borg Olivier, Grace Demarco, Alexander Borg Olivier,
Stefano Borg Olivier, George Simonds, Vivienne Galea Pace, Joan
Gaffiero, Frederick Borg Olivier (bin Arturo) u b'digriet tal-11 ta'
Gunju 2013 iddahhlu fil-kawza John Borg Olivier, Mark Borg Olivier
u Giselle McKenna bhala eredi tal-konvenut Frederick Borg Olivier
li miet fil-mori tal-kawza, Patricia Anastasi, Julie Jones, Edward
Borg Olivier, James Borg Olivier, Frederick Borg Olivier (bin
Joseph), Lillian Stellini, Karin Mifsud, Nigel Pace, Antoinette Pace,
Clare Pace, Janice Von Brockdorff, Jacqueline Attard, Giovanna
Arrivo u Grazio Mula

1. Dan hu appell tas-soc¢jeta Tamarac Limited u appell inc¢identali tal-
konvenuti kollha ghajr Grazio Mula wara sentenza tal-Ewwel Qorti tal-4
ta’ Lulju 2022. Din hi kawza dwar allegat ksur tal-garanzija tal-pacifiku
pussess imnissla mill-kuntratti ta’ bejgh tat-28 ta’ Jannar 1989 u tas-7 ta’

Gunju 1989.

2. ll-fatti li taw lok ghal kawza kif jirrizulta mis-sentenza tal-Ewwel Qorti

huma s-segwenti:

B’kuntratt tat-28 ta’ Jannar 1989 (ara pagni 9 sa 24 tal-atti tal-kawza), il-
kumpannija rikorrenti Seafront Properties Limited, kif rapprezentata minn
Lawrence Fino xtrat minghand il-konvenuti jew l-awturi taghhom (hlief
Grazio Mula), is-sehem ta’ 12/13 ta’ ghalqa jisimha ‘Tal-Imriehel,
fH’Attard ghas-somma ta’ Lm4,300 illum dags €10,016.30. F'dan il-
kuntratt, il-bejjiegha ddikjaraw li huma kienu geghdin jiggarantixxu I-
pussess pacifiku tal-art mibjugha minnhom favur ix-xerrej;

Ftit xhur wara, b’kuntratt tal-21 ta’ Gunju, 1989 (ara pagni 25 sa 27 tal-
atti tal-kawza), il-kumpannija rikorrenti Seafront Properties Limited xtrat
minghand il-konvenut Grazio Mula, is-sehem ta’ 1/13 tal-ghalqa bl-isem
‘Tal-Imriehel, fHAttard, flimkien ma’ bi¢étejn art ohra lejn il-prezz
komplessiv ta’ Lm500, illum dags €1,164.68. Anke fdan il-kuntratt, il-
bejjiegh iddikjara li huwa kien gieghed jaghti |-garanzija tal-pacifiku
pussess tal-art lix-xerrej;

Fil-25 ta’ Frar, 1991 il-kumpannija rikorrenti Seafront Properties Limited
bieghet erba’ postijiet lill-kumpannija rikorrenti Tamarac Limited, fosthom
I-ghalqa ta’ H’'Attard fug imsemmija, bil-prezz komplessiv ta’ Lm8,001,
illum daqgs €18,637.31 (ara pagni 28 sa 31 tal-atti tal-kawza). Fl-istess
kuntratt Seafront Properties Limited ipprovdiet lil Tamarac Limited bil-
garanzija tal-pacifiku pussess dwar I-artijiet mibjugha;

Gara izda li b’¢itazzjoni numru 473/1994 tat-12 t'April, 1994, Mario Galea
Testaferrata fetah kawza kontra Lawrence Fino bhala rapprezentant ta’
Seafront Properties Limited u kontra r-Registratur tal-Artijiet sabiex jigi
ddikjarat li I-ghalga bl-isem ‘Tal-Imriehel, fH Attard kienet tieghu u
sabiex huwa jigi mhallas ghad-danni li garrab;

B’digriet tad-19 ta’ Ottubru, 1994 (ara pagna 47 tal-atti tal-kawza 473/94)
kienu gew imsejha f'dik il-kawza |-bejjiegha kollha ta’ Seafront Properties
Limited (i.e. il-konvenuti fil-kawza tal-lum). 1zda b’zewg digrieti tad-19 ta’

hekk:

4.

Jannar, 2005 (ara pagni 531 sa 533 tal-atti tal-kawza 473/1994) u tas-7
ta’ Frar, 2007 (ara pagni 553 sa 555 tal-atti tal-kawza 473/1994), il-
Prim’Awla tal-Qorti Civili kienet ¢ahdet talbiet sabiex tigi msejha fil-kawza
Tamarac Limited minhabba li din it-talba kienet saret tard wisq u I-kawza
kienet waslet lejn I-ahhar taghha;

Is-sentenza tal-Prim’Awla tal-Qorti Civili fil-kawza Mario Galea
Testaferratav. Lawrence Fino nomine et (Rik. Gur 473/1994) inghatat
fil-25 ta’ April, 2007. Fiha nghad li I-azzjoni tal-attur ma kellhiex titgies
bhala wahda rivendikatorja, viz. ghar-radd lura tal-ghalqa ghaliex I-
ghalqa inkwistjoni ga kienet fil-pussess tieghu, u ghalhekk ma kienx
hemm ghalfejn tissejjah Tamarac Limited fil-kawza. Mod iehor, il-
Prim’Awla galet li I-azzjoni kellha titgies bhala wahda dikjaratorja sabiex
[-attur jigi ddikjarat li huwa sid tal-ghalqa. Sewwasew b’din is-sentenza,
il-Prim’Awla tal-Qorti Civili lagghet I-ewwel talba u ddikjarat li Mario
Galea Testaferrata kellu jitgies bhala s-sid tal-ghalqa. It-tieni talba ghall-
ghoti tad-danni perd ma ntlaqghetx;

Sar appell minn din is-sentenza izda dan |-appell gie mi¢hud b’sentenza
moghtija mill-Qorti tal-Appell fit-30 ta’ Lulju, 2010. F’din is-sentenza I-
Qorti tal-Appell ikkonfermat li fdin il-kawza ma kienx hemm bzonn i
tissejjah fil-kawza Tamarac Limited ghaliex il-pussess tal-ghalga kienet
u ghadha ghand il-familja Galea Testaferrata, b’dana li I-azzjoni ma kinitx
wahda ta’ ghamla rivendikatorja biex tiehu I-ghalqa lura, izda kienet
wahda ta’ ghamla dikjaratorja biex semplicement tinkiseb decizjoni
gudizzjarja li I-familja Galea Testaferrata hija s-sid tal-ghalqa;

Fis-27 ta’ Lulju, 2012 imbaghad saret din il-kawza fejn iz-zewg
kumpanniji rikorrenti geghdin ifittxu lill-konvenuti ghall-ksur tal-garanzija
tal-pacifiku pussess;

Ghal finijiet ta’ dan l-appell I-ewwel Qorti fost ohrajn iddecidiet

Tilga’ l-ewwel ec¢cezzjoni tal-konvenut Grazio Mula u s-sitt ec¢ezzjoni
tal-konvenuti I-ohra ghaliex Tamarac Limited m’ghandhiex dritt f'dan il-
kaz iddur fuq il-konvenuti minhabba ksur tal-garanzija tal-pacifiku
pussess; u tichad minhabba fhekk it-talbiet kollha mressga minn
Tamarac Limited;

Is-sentenza fejn tirrigwarda s-socjeta Seafront Properties Limited

giet mhassra b’ec¢c¢ezzjoni ta’ din il-Qorti tal-15 ta’ Novembru 2023 billi

instab li din il-kumpanija giet imnehhija mir-registru tal-kumpaniji b’effett

mit-13 ta’ Frar 2019 u ghalhekk naqas fiha l-interess guridiku u |-
legitimazzjoni attiva fil-kawza promossa minnha ma’ Tamarac Limited.
B'rizultat ta’ din id-decizjoni s-sentenza safejn tolqot I-istess Seafront u r-
risposta tal-appell safejn jolqgtu I-istess tilfu r-relevanza taghhom u mhux

ser jitgiesu.

5. L-ewwel aggravju tas-so¢jeta Tamarac Limited hu fis-sens illi I-
Ewwel Qorti nkorriet zball ta’ ligi meta sostniet li s-socjeta attrici ma
kellhiex dritt ta’ azzjoni ghal ksur tal-garanzija tal-pacifiku pussess kontra

l-awtur tal-awturi tieghu fit-titolu.

6. Tghid li I-Ewwel Qorti waslet ghal konkluzjoni gusta li I-ligi taghna
hi siekta dwar fattispecie fejn it-tieni xerrej idur direttament kontra I-ewwel
venditur. Qieset li t-taghlim tal-guristi Francizi u Taljani acc¢ettata mill-
gurisprudenza bhala fonti utili ghall-interpretazzjoni taghhom tghodd biss
fejn il-ligijiet taghna jkunu identic¢i ghalihom pero waslet ghal konkluzjoni
Zbaljata li ma ghandhiex fil-Kodic¢i Civili taghna ligijiet identi¢i u ghalhekk
kellu jsir rikors ghad-dritt Rumana bhala I-ligi komuni ta’ Malta. Ziedet |i I-
Kodic¢i taghna ma kellux dispozizzjoni simili ghall-artikolu 1166 tal-Kodici
Franciz li fuqu I-guristi Franc¢izi u Taljani sostnew li jaghti d-dritt pretiz mis-
socjeta attrici. Dan hu zball ghax fil-ligi Maltija tezisti dispozizzjoni
korrispondenti tal-ligi fl-artikolu 1143 tal-Kap. 16 li jghid ‘kull kreditur jista’

biex jithallas ta’ dak kollu li jiehu jezercita I-jeddijiet jew |-azzjonijiet kollha

tad-debitur tieghu, barra minn dawk li huma ghal kollox personali’. 1zzid

Kodi¢i Franc¢iz bhala fonti ghad-dritt ta’ rivalza minn kompratur kontra I-
ewwel kompratur. L-artikolu korrispondenti fil-Kodi¢i Civili hu I-artikolu
998 i jghid ‘ghandu jitgies illi wiehed wieghed jew ftihem ghalih innifsu,
ghall-werrieta tieghu u ghal dawk illi minnu gejjin il-jeddijiet taghhom,
meta |-kuntrarju mhux stabbilit espressament mil-ligi, jew mill-partijiet fil-

ftehim, jew ma jkunx jidher mix-xorta tal-ftehim’.

7. Safejn relevanti ghal dan I-aggravju |-ewwel Qorti qalet hekk:

ll-garanzija li trid tigi mistharrga minn din il-qorti fdin il-kawza hija dik li
tolgot il-pacifiku pussess. Kif inghad mill-Qorti tal-Appell fis-sentenza
Marthese Attard v. C. A. Developers Limited deciza fid-9 ta’
Novembru, 2005:

«illi I-konfigurazzjoni tal-garanzija kontra |-evizzjoni hi mahsuba biex
tittutela lix-xerrej kontra l-ispossessar minn terzi tal-fond jew ta' parti
minnu. L-hekk imsejjah "pacifiku pussess" hu intiz kontra |-fatt evizzjonali
ossija l-intervent rivendikatorju tat-terz. Huwa proprju dan li jikkostitwixxi
I-presuppost ghall-invokazzjoni tal-garanzija u hu dan li jiddetermina I-
inadempiment fil-bejjiegh»;

Fi kliem forsi aktar hafif, il-garanzija tal-pacifiku pussess hija mahsuba
biex isserrah mohh ix-xerrej li huwa ha jkun jista’ jgawdi bil-kwiet dak il-
gid li xtrara, minghajr il-biza’ li jigi xi hadd wara I-kuntratt, li jke¢c¢ieh minn
hemm jew li jfixklu fil-pussess tal-haga mixtrija;

i I-ligi taghraf fl-artikolu 1409 tal-Kap 16 tal-Ligijiet ta’ Malta Ili I-
imsemmija garanzija tghodd ukoll jekk ma tkunx giet miftiehma fil-
kuntratt tal-bejgh. Fil-fatt il-ligi tghid li anke jekk il-garanzija tal-pacifiku
pussess ma tissemmiex fil-kuntratt ta’ bejgh, il-bejjiegh xorta wahda
ghandu bil-ligi jaghmel tajjeb lix-xerrej ghall-evizzjoni li ttellfu I-haga
mibjugha, kollha jew bi¢¢a minnha, u ghas-servutijiet u pizijiet li
haddiehor jippretendi fug dik il-haga, u li ma jkunux gew imsemmijin fil-
kuntratt (ara Andrew Sammut et v. C & M Contractors Limited deciza
mill-Prim’Awla tal-Qorti Civili fl-1 ta’ Lulju, 2013 u Cristino Chircop et v.
Awtorita tal-Artijiet et deciza mill-Qorti tal-Appell fis-26 ta’ Jannar,
2022);

Bhalma tajjeb inghad mill-Qorti tal-Appell fis-sentenza Capitan Arthur
Gordon R.A.F. v. Sacerdote Don Giuseppe Zammit Falzon maqtugha
mill-Qorti tal-Appell fis-16 ta’ Di¢embru, 1921,

«La detta garanzia € un diritto del compratore che derviva dalla natura
stessa del contratto, diritto che nessuno, e meno di tutti, il venditore, gli
puo togliere, menomare o contestare».

B’danakollu skont l-artikolu 1410 tal-Kap 16 tal-Ligijiet ta’ Malta, il-
partijiet jistghu jiftiehmu bejniethom li I-bejjiegh m’ghandu jkun suggett
ghal ebda garanzija (ara Filippo Farrugia v. Rev. Padre Antonio
Bugahiar noe deciza mill-Qorti tal-Appell fis-7 ta’ Mejju, 1913),
ghalkemm: (i) skont I-artikolu 1411 tal-Kap 16 tal-Ligijiet ta’ Malta |-
bejjiegh xorta jibga’ obbligat ghal dik il-garanzija li jgib b’ghemilu; u (ii)
skont l-artikolu 1412 tal-Kap 16 tal-Ligijiet ta’ Malta |-bejjiegh huwa
obbligat ghar-radd lura tal-prezz fil-kaz ta’ evizzjoni sakemm fil-kuntratt
ma jkunx gie miftiehem espressament il-kuntrarju (ara John Bugeja v.
Emmanuele Said deciza mill-Qorti tal-Kummer¢ fil-11 ta’ Jannar, 1937);

Fil-kaz taghna, il-konvenuti ntrabtu li jaghtu I|-garanzija tal-pacifiku
pussess. Tant hu hekk, li fil-kuntratti ta’ bejgh tat-28 ta’ Jannar, 1989 u
tas-7 ta’ Gunju, 1989, il-konvenuti rabtu b’ipoteka I-gid kollu taghhom
prezenti u futur biex tigi mharsa I-garanzija ghall-pacifiku pussess;

ll-konvenuti jargumentaw li huma ghandhom jigu mehlusa mill-harsien
tal-gudizzju peress li huma qatt ma taw il-garanzija tal-pacifiku pussess
lil Tamarac Limited. Jghidu li I-kuntratti ghamluhom ma’ Seafront
Properties Limited u ghalhekk Tamarac Limited ma tistax tirkeb fuq il-
kuntratti ta’ Seafront Properties biex iddur fughom;

Mill-banda I|-ohra, il-kumpanniji rikorrenti jghidu li Tamarac Limited
ghandha dan il-jedd li tfittex lill-konvenuti ghaliex ghalkemm din ma kinitx
parti fil-kuntratti tat-28 ta’ Jannar, 1989 u tas-7 ta’ Gunju, 1989 li saru
bejn Seafront Properties Limited u I|-konvenuti, madankollu ladarba
Tamarac Limited xtrat minghand Seafront Properties Limited, hija giet li
kisbet ukoll il-jedd ta’ azzjoni taht il-garanzija tal-pacifiku pussess. Skont
il-kumpanniji rikorrenti, kull bejjiegh jghaddi lix-xerrej mhux biss |-oggett
mibjugh izda kull jedd marbut jew li jista’ jitnissel minn dak |-istess oggett;
cum omni causa. Biex isahhu dina |-fehma taghhom, il-kumpanniji
rikorrenti jirreferu wkoll ghal ghadd ta’ awturi Taljani u Francizi li jagblu
bejniethom li I-ahhar xerrej ghandu I-jedd li jagixxi mhux biss kontra min
bieghlu izda anke kontra |-bejjiegh pre¢edenti, viz. ll-bejjiegh tal-bejjiegh
taghhom;

ll-qorti gharblet sew dan kollu u thoss |i ghandha taghmel dawn I-
osservazzjonijiet li gejjin;

Ibda biex, il-pozizzjonijiet mehuda miz-zewgd kumpanniji rikorrenti li fethu
dina I-kawza flimkien huma kontradittorji. Dan ged jinghad ghaliex jekk

Tamarac Limited ged tghid li hija tabilhaqq ghandha I-jedd li tinvoka I-
garanzija tal-pacifiku pussess kontra I-konvenuti ghaliex hija kisbet dak
il-jedd minghand Seafront Properties Limited, allura dan suppost jeskludi
lil Seafront Properties Limited milli tressaq din il-kawza. Dan huwa hekk
ghaliex dak li suppost kisbet Tamarac Limited fil-konfront tal-konvenuti,
suppost tilfitu Seafront Properties Limited;

Lil hemm minn dan, il-gorti jkollha tghid Ii hija apprezzat u sabet ulti hafna
fin-nota ta’ sottomissjonijiet taghha. M’hemmx kwistjoni hawnhekk i
bhalma tajjeb inghad fis-sentenza, II-Prim Ministru et v. Sister Luigi
Dunkin noe deciza mill-Qorti tal-Appell fit-3 ta’ Gunju, 1981,

«hija prattika kostanti li I-Qrati taghna, meta jigu biex jinterpretaw ligijiet
simili ghal-ligijiet esteri, huma jaghmlu referenza ghal u anke isegwu I-
awturi eminenti li jikkummentaw fuq dawk il-ligijiet esteri u I-Qrati esteri
superjuri li japplikawhom.»

Snin gabel, fis-sentenza Marquis James Cassar Desain v. James
Louis Forbes O.B. E. nomine deciza mill-Qorti Appell Superjuri fis-7 ta’
Jannar, 1935 gie mtenni illi t-taghlim legislattiv u dottrinali tal-Italja u anke
ta’ Franza, «are among the recognised sources of our own general
jurisprudence»;

Madankollu wiehed ghandu jogghod b’seba’ ghajnejn meta jistrieh fuq
ligi u duttrina barranija ghaliex kif tajjeb qal il-perit legali fir-rapport tieghu
jista’ jkun li dawn ma jkunux jirregolaw I-istess materja bhal-ligi Maltija.
Wara kollox ghalkemm certament jista’ jkun bzonnjuz li wiehed jara u
jixtarr dak li jigri fkazi simili fpajjizi jew entitajiet barranin, dan m’ghandu
gatt jiehu post dak li jkun hemm fis-sehh fil-ligijiet tal-pajjiz (ara John
Bundy et v. Awtorita tax-Xandir dec¢iza mill-Qorti tal-Appell fil-31 ta’
Mejju, 2002, Corinne Apap Bologna et v. Demoncada Limited et
deciza mill-Qorti tal-Appell fit-28 ta’ April, 2006 u Mary Assunta
Azzopardi et v. Anthony Camilleri nomine deciza fil-25 ta’ Mejju,
2012). F’'dan is-sens, il-Qorti tal-Appell ghamlitha ¢ara hafna fis-
sentenza Attilio Vassallo Cesareo et v. Anthony Cilia Pisani deciza
fit-3 ta’ Marzu, 2006, li r-relazzjonijiet ta’ bejn il-partijiet ghandhom jigu
regolati bid-dispozizzjonijiet legali Maltin, b’dana li kull provvediment
barrani aljen ghas-sistema lokali m’ghandu jkollu ebda effett fid-dibattitu
li ghandu jsir biex tigi determinata t-tilwima (ara wkoll (Avukat Dottor
Pio M. Valletta nomine v. Joseph Busuttil et nomine deciza mill-Qorti
tal-Appell fid-19 ta’ Novembru, 2001 u S.m.w. Cortis Limited v. Lewis
Press Limited deciza fil-31 ta’ Jannar, 2011);

Fil-kaz taghna m’hemmx dubiju li I-ligi Maltija tal-bejgh hija siekta dwar
jekk il-garanzija tal-pacifiku pussess provduta mill-bejjiegh tghoddx biss
ghax-xerrej li mieghu jkun sar il-kuntratt jew inkella tghoddx ukoll ghal
terzi persuni li jkunu xtraw l-istess post aktar tard. Tassew il-ligi taghna
ma tghidx x’jigri mill-garanzija tal-pacifiku pussess moghtija mill-bejjiegh

lix-xerrej, jekk kemme-il darba x-xerrej jaghzel li jbiegh I-istess proprjeta
lill-haddiehor;

B’dagshekk, imbilli I-ligi Maltija hija siekta fir-rigward, dan ma ffissirx li
wiehed ghandu bilfors idur fuq il-ligi u d-duttrina Taljana u Franciza, kif
jissottomettu I-kumpanniji rikorrenti  fin-nota ta’ sottomissjonijiet
taghhom;

ll-gorti tqis li d-dispozizzjonijiet tal-Kodiéi Civili dwar il-garanzija tal-
pacifiku pussess kif misjuba fl-artikoli 1409 sa 1423 ghadhom I-istess
kif kienu meta giet promulgata I-Ordinanza VIl tal-1868. Jekk wiehed
ihares lejn I-Annotazioni All’Ordinanza VII del 1868 ta’ Sir Adriano
Dingli, li kien il-gurist li abbozza din |-Ordinanza, wiehed isib li meta
huwa abbozza d-dispozizzjonijiet tal-ligi dwar il-garanzija tal-pacifiku
pussess huwa kien imnebbah l-aktar minn awturi bhal Troplong,
Pothier, Marcade, Delvin, Zachar u Devergier. Ghalkemm kif jindikaw
dawn l-annotamenti huwa kien ispirat hafna mill-kitbiet taghhom huwa
ma qaghadx fughom ghalkollox. Hekk perezempju huwa jitkellem li dwar
certu affarijiet dwar il-garanzija tal-pacifiku pussess huwa ma kienx
gieghed jagbel ma’ Troplong ghaliex id-duttrina tieghu ma kinitx tagbel
mal-prattika Maltija;

Sewwasew fil-kaz taghna, il-kumpanniji rikorrenti jistriehu fin-nota ta’
sottomissjonijiet taghhom fuq it-taghlim ta’ Troplong biex jargumentaw
li l-ahhar xerrej ghandu azzjoni mhux biss kontra I-bejjiegh dirett
taghhom izda anke kontra I-ewwel bejjiegh bhalma hemm imnizzel fl-
artikolu 1166 tal-Kodiéi Civili Franéiz ta’ zmienu;

Din il-gorti izda ma tagbilx mal-kumpanniji rikorrenti li fugq dan il-punt, il-
ligi Maltija ghandha timxi fug dak li jghid it-Troplong fil-Corso di Diritto
Civile Francese (1851) jew fuq awturi ohra li jghidu bhalu. Jidher min-
noti tieghu li Sir Adriano Dingli kien jaf sew x’jghid kemm il-Kodici Civili
Franciz ta’ dik I-epoka u anke dak li kien ged jghid it-Troplong. Ghalhekk
ladarba Sir Adriano Dingli ghazel |li ma jdahhalx fil-ligi taghna
dispozizzjoni legali simili bhall-artikolu 1166 tal-Kodiéi Civili Franéiz
dwar il-jedd tal-ahhar xerrej li jfittex lill-ewwel bejjiegh, dan ghandu jfisser
li huwa ried li I-ligi Maltija ma timxix mal-ligi Franc¢iza dwar dan is-suggett;

ll-prin¢ipju li ghandu jmexxi I-gorti hawnhekk ghandu jkun li «ubi lex voluit
dixit, ubi noluit tacuit», li maglub ghall-Malti jfisser li fejn il-ligi riedet hija
tkellmet u fejn il-ligi ma riditx hija ma tkellmitx. Jigi b’hekk, li la I-ligi Maltija
ma tghid xejn, dan ghandu jfisser li mhuwiex permessibbli li I-ahhar xerrej
ifittex lill-bejjiegh originali b’rabta mal-harsien tal-garanzija tal-pacifiku
pussess;

Barra minn hekk, il-qorti thoss li huwa siewi wkoll li ddur fuq il-Codice
Municipale di Malta aktar maghruf bhala I-Code de Rohan, li gie
promulgat mill-Grammastru de Rohan fl-1784. Skont sentenza tal-Qorti
tal-Appell fl-ismijiet Fortunata Azzopardi v. Capt. Salvatore Azzopardi
deciza fil-11 ta’ Gunju, 1875, dan il-Kodici, «& conservato in osservanza

nelle Corti di Giustizia di queste isole e non fu abrogato, né
espressamente, né implicitamente.» Tassew dan il-Kodi¢i qatt ma gie
abrogat u allura dan il-Kodici jista’ jkun rilevanti meta jkun hemm voijt fil-
ligi. Kemm hu hekk, fis-sentenza Gentiluomo Filippo Zammit v.
Michelina Pisani Demajo deciza mill-Qorti tal-Appell fis-7 ta’ Mejju,
1875 inghad li ¢ertu normi guridici ta’ dan il-Kodic¢i huma,

«riconosciute come valide dal diritto comune, come per consuetudine fu
abbracciato nei tribunali e specialmente nelle nostre Corti di giustizia, non
furono mai, né espressamente, né implicitamente abrogate od alterate
colle nuove disposizioni legislatives;

Din il-qorti hasset il-bzonn li ddur ghall-Codice Municipale di Malta
ghaliex fih hemm dispozizzjoni interessanti fl-artikolu XXXVII misjuba
tant Libro Primo Capo Ottavo, li tghid li Imhallef m’ghandux jingeda fuq
id-diskrezzjoni arbitrarja tieghu kull meta jiltaga’ ma’ tilwima li ma tkunx
regolata bil-ligi domestika (bhal fil-kaz tal-lum), izda ghandu f'dak il-kaz
japplika I-ligi komuni u fkazijiet ta’ dubbji u kontroversiji jistrieh fuq is-
sentenzi u l-opinjonijiet tal-oghla grati u tribunali barranin;

llli I-urisprudenza taghna tghallimna li I-ligi Rumana kienet u ghada
megjusa bhala I-ius comune (i.e. ligi komuni) ta’ Malta, b’dana li fejn
m’hemmx ligi domestika wiehed ghandu jdur ghal-ligijiet Rumani (ara
inter alia Dr. Giovanni Messina ed altri v. Com. Giuseppe Galea ed
altri deciza mill-Prim’Awla tal-Qorti Civili fil-5 ta’ Jannar, 1881, Vincent
Curmi noe v. Onor. Prim’Ministru et noe et deciza mill-Qorti
Kostituzzjonali fl-1 ta’ Frar, 2008 u Anthony Caruana & Sons Limited
et v. Christopher Caruana deciza mill-Qorti tal-Appell fit-28 ta’ Frar,
2014);

F'dan il-kaz, kif johrog mis-silta ta’ Troplong mehuda mill-Corso di
Diritto Civile Francese (1851), Vol.l, 8355, li giet riprodotta mill-
kumpanniji rikorrenti stess fin-nota ta’ sottomissjonijiet taghhom, wiehed
isib Ii,

«la legge 59 Dig. de evict. dice che il possessore convenuto per rilascio
non possa saltare il venditore intermedio se non guando costui glia abbia
cedute le sue azioni, nisi cessae ei fuerint actiones»;

Tassew fl-artikolu 59 tal-Liber XXI, Tit. I, bl-isem De evictionibus et
duplae stipulatione, li jinsab fid-Digest tal-Imperatur Gustinjanu I,
hemm imnizzel li I-ahhar xerrej ma jistax jagbez il-bejjiegh dirett tieghu,
sabiex idur mill-ewwel fuq il-bejjiegh ta’ gabel;

Tradott ghall-kaz taghna, Tamarac Limited (bhala t-tieni xerrej) ma tistax
tagbez lil Seafront Properties Limited (bhala |-ewwel xerrej u t-tieni
bejjiegh) u ftfittex direttament lill-konvenuti (bhala l-ewwel bejjiegha).
Ifisser dan, li fin-nuggas ta’ ¢essjoni ta’ drittijiet bejn Tamarac Limited u
Seafront Properties Limited, fejn tidhol il-garanzija tal-pacifiku pussess
moghtija fil-kuntratti ta’ bejgh, Tamarac Limited ghandha I-jedd i tfittex il

Seafront Properties Limited; filwaqgt li Seafront Properties Limited
ghandha I-jedd li tfittex lill-konvenuti;

ll-qorti gieghda tasal ghall-fehma ghalhekk li hija mhijiex ha thaddem il-
ligijiet Francizi u Taljani kif mixtieq mill-kumpanniji rikorrenti fin-nota ta’
sottomissjonijiet taghhom. Minflok fis-skiet tal-ligi Maltija, hija ha
thaddem il-principji li jitnisslu mil-ligijiet Rumani bhala I-ligi komuni ta’
Malta;

Wara kollox din il-pozizzjoni li tinsab fil-ligi Rumana, anke jekk forsi mhux
b’mod mahsub, tidher li hija dik li giet imhaddna wkoll mill-grati Maltin.
Ga rajna aktar kmieni, li skont il-gurisprudenza ricenti Maltija (ara
Francis Buhagiar et v. Ta’ Natu Limited u Cristino Chircop et v.
Awtorita tal-Artijiet et), xerrej ma jitlifx il-jedd Ii jdur kontra |-bejjiegh taht
il-garanzija tal-pacifiku pussess ghall-fatt biss li huwa jkun biegh il-
proprjeta lil terzi jew nehha I-proprjeta minn taht idejh. Dan jaghti X’jithem
lil din il-qorti li bhala regola generali I-garanzija tal-pacifiku pussess torbot
biss lill-partijiet li jkunu fil-kuntratt, b’dana li din il-garanzija ma tistax tigi
mgebbda ghal terzi li ma jkunux parti fil-kuntratt. Dwar dan il-punt, il-Qorti
tal-Appell kienet ¢ara hafna fis-sentenza Francis Buhagiar et v. Ta’
Natu Limited fug imsemmija li:

«Azzjoni mibdija fuq il-garanzija tal-pacifiku pussess tista’ ssir biss mill-
partijiet li dahlu fir-rapport kontrattwali li minnu nibtet il-garanzija u hi biss
fil-kkonfront taghhom i japplikaw il-konsegwenzi naxxenti minn tali
garanzija.»

Naturalment din ir-regola generali li |-garanzija tal-pacifiku pussess
tghodd biss bejn il-partijiet tbati minn ¢ertu ec¢éezzjonijiet: (i) bhal fil-kaz
ta’ werrieta tax-xerrej li jkomplu fil-persuna tal-mejjet; jew (ii) fil-kaz li fil-
kuntratt stess il-bejjiegh jiddikjara li I-garanzija tal-pacifiku pussess ged
jipprovdiha mhux biss lix-xerrej li deher fil-kuntratt izda anke lill-aventi
causa tieghu; jew (iii) fil-kaz li x-xerrej jiddec¢iedi b’mod espress li j¢edi |-
jedd imnissel mill-garanzija tal-pacifiku pussess lill-haddiehor;

Fil-kaz taghna ma jirrizultax li hemm wahda minn dawn it-tliet
eccezzjonijiet hawn fug imsemmija. Fl-ewwel lok, Tamarac Limited
mhijiex werrieta ta’ Seafront Limited. Fit-tieni lok, fil-kuntratti tat-28 ta’
Jannar, 1989 u tas-7 ta’ Gunju, 1989, il-konvenuti ddikjaraw b’mod ¢ar u
tond li huma kienu geghdin jaghtu I-garanzija tal-pacifiku pussess lil
Seafront Properties Limited biss u mhux ukoll lill-aventi causa taghhom.
Fl-ahhar nett, lanqas ma jirrizulta li Seafront Properties Limited b’xi mod
cediet il-jeddijiet taghha taht il-garanzija lil Tamarac Limited. Anzi jekk
wiehed jara |-kuntratt tal-25 ta’ Frar, 1991, li permezz tieghu Seafront
Properties Limited bieghet lil Tamarac Limited, wiehed isib li Seafront
Properties Limited minflok ¢ediet il-jeddijiet taghha mnissla mill-garanzija
moghtija lilha mill-konvenuti, hija ddecidiet li taghti garanzija hija stess
ghall-pacifiku pussess lil Tamarac Limited. Ifisser dan, li Seafront
Properties Limited Zammet ghaliha |-garanzija tal-pacifiku pussess li
tawha |-konvenuti fil-kuntratti tat-28 ta’ Jannar, 1989 u tas-7 ta’ Gunju,

1989, u ghazlet Ii tipprovdi garanzija ghall-pacifiku pussess hija stess lil
Tamarac Limited;

Fid-dawl ta’ dan kollu, il-qorti gieghda tasal ghall-fehma finali taghha li
Tamarac Limited ma tistax iddur fuq il-konvenuti biex titlob rimedju
minhabba ksur tal-garanzija tal-pacifiku pussess. Naturalment hija tista’
ddur, jekk trid, fuq Seafront Properties Limited bhala I-bejjiegh taghha
izda ma tistax iddur ukoll fuq il-konvenuti. F’dan is-sens il-qorti gieghda
tilga’ kemm l-ewwel e¢cezzjoni tal-konvenut Grazio Mula, kif ukoll is-sitt
eccezzjoni tal-konvenuti I-ohra u b’hekk tichad it-talbiet kollha ta’
Tamarac Limited kontra I-konvenuti;

8. Din il-Qorti ma tagbilx li I-artikoli msemmija mis-socjeta appellanti
jistghu jiggebbdu ghat-tifsira li trid taghti s-socjeta appellanti ghad-dritt ta’

rivalsa naxxenti mill-garanzija tal-pacifiku pussess.

9. L-artikolu 1143 tal-Kap. 16 ged jirreferi ghall-azzjoni debitor debitoris
mei. Ibda biex il-premessi u talbiet ma fihom ebda hjiel li |I-kawza hi
mibnija fuq dan l-artikolu u ghalhekk ir-referenza tal-guristi barranin ghall-
iskop ta’ kawza mhux mibnija fuq dan I-artikolu tal-ligi hi irrelevanti.
Madankollu I-azzjoni xorta tfalli ghaliex fdan il-kaz id-debitur tas-socjeta
attrici Tamarac, ¢ioe Seafront Properties Limited hi wkoll attric¢i u kwindi
allegatament kreditri¢i ghat-talbiet kontra I-konvenuti. Iktar minn hekk
pero jekk ghal grazzja tal-argument hu ipotetikament applikabbli dan |-
artikolu ghas-sosten tat-talba dwar il-garanzija tal-pacifiku pussess, id-
drittijiet attri¢i jwasslu biss sal-kreditu dovut lid-debitur tieghu mit-terz.

Dan mhux |-iskop tal-garanzija tal-pacifiku pussess.

10. L-artikolu 998 tal-Kodi¢i Civili wkoll mhux ta’ siwi ghal finijiet tas-
sottomissjonijiet tas-socjeta attrici. Dan I-artikolu qed jirreferi biss ghal

min iwieghed jew jiftihem u testendi oltre ghal dak li jaghmel il-weghda u
[-ftehim ghall-werrieta tieghu u dawk li minghand I-awtur gejjin il-jeddijiet
taghhom u jidhlu fiz-zarbun tieghu. F’dan il-kaz is-soc¢jeta attrici mhijiex

figura li ghaliha japplika dan I-artikolu.

11. Is-socjeta appellanta ssostni wkoll illi I-insenjamenti tal-guristi Francizi
u Taljani meta jsemmu li proprjeta tigi trasferita bid-drittijiet u pertinenzi
kollha taghha cum omni causa tikkompendi I|-jeddijiet kollha li kellu |-
venditur bis-sahha tal-oggett tal-bejgh, u dan jikkomprendi kull dritt li dak

il-bejjiegh ikollu kontra I-awtur tieghu stess.

12. Din il-Qorti terga’ ma tagbilx ma’ dan I-argument. It-trasferiment bid-
drittijiet u pertinenzi kollha qed tirreferi ghad-drittijiet marbuta mal-
proprjeta nfisha. ll-garanzija hija dikjarazzjoni li tikkonsisti fweghda u
obbligazzjoni mill-vendituri lix-xerrej illi I-fond jew sit trasferit hu proprjeta
tieghu u li dwarha ma hemm ebda xkiel, impediment jew limitazzjoni hlief
dik espressament dikjarat fil-kuntratt. Biex jiggarantixxi din il-weghda I-
venditur jorbot il-proprjeta tieghu kollha b’'mod generali u/jew proprjeta
partikolari biex jaghmel tajjeb jekk ikun hemm nuqqgas. Ghalhekk ma
jistax jinghad li sakemm ma jsirx cessjoni espressa ta’ din il-
weghda/garanzija li ghandu kumpratur minghand l-awtur tieghu lit-terz
akkwirent ma jistax bis-semplici trasferiment favurih tal-proprjeta jitgies li

akkwista I-istess garanzija billi I-irbit bl-ipoteka tal-proprjetd maghmula

favur il-venditur mill-awtur tieghu ma tghaddix b’semplici trasferiment tal-
proprjeta. Jekk il-venditur li ghandu favurih garanzija ta’ pacifiku pussess
mill-awtur tieghu jitrasferixxi |-proprjeta b’garanzija tal-pacifiku pussess
b’irbit tal-proprjeta tieghu, mhux tal-awtur tieghu, il-kumpratur ma jistax
jestendi d-drittijiet tieghu kontra I-awtur tal-venditur billi I-garanzija bir-
rabta li saret mill-venditur hi personali ghalih u ghal dawk li I-ligi tirreferi

ghalihom fl-artikolu 998 tal-Kap. 16.

13. Raguni ohra ghaliex din il-Qorti ma tagbilx mas-sottomissjonijiet tas-
socjeta appellanti hi li jekk kif ged jinghad il-garanzija tal-pacifiku pussess
tghaddi ma’ kull trasferiment, ladarba terz akkwirent akkwista |-jeddijiet
kollha tal-venditur tieghu u ghalhekk skont is-socjeta appellanti anki I-
garanzija tal-pacifiku pussess, b’liema jedd il-venditur svestit mill-
garanzija li kellu, ser ifittex lill-awtur tieghu ghall-istess ksur tal-pacifiku

pussess?

14. Din mhix kwistjoni ta’ interpretazzjoni skont guristi esteri imma
applikazzjoni tal-ligi kif inhi maghmula fl-isfond tal-ligi civili Maltija tal-
bejgh. 1l-Qorti ghalhekk tagbel mal-konkluzjoni maghmula mill-ewwel
Qorti li I-garanzija tal-pacifiku pussess ghandha tigi interpretata fil-ligi
Maltija bl-aktar mod li taghmel sens legali u prattiku. B’dan ifisser li I-
garanzija tal-pacifiku pussess tghodd biss bejn il-partijiet u tbati minn

Certu eccezzjonijiet: (i) bhal fil-kaz ta’ werrieta tax-xerrej li jkomplu fil-

persuna tal-mejjet; jew (ii) fil-kaz li fil-kuntratt stess il-bejjiegh jiddikjara li
[-garanzija tal-pacifiku pussess qed jipprovdiha mhux biss lix-xerrej li
deher fil-kuntratt izda anke lill-aventi causa tieghu; jew (iii) fil-kaz li x-
xerrej jiddeciedi b’mod espress li j¢edi |-jedd imnissel mill-garanzija tal-

pacifiku pussess lil haddiehor.

15. F’dan il-kaz kif qalet I-Ewwel Qorti ma tezisti ebda wahda minn

dawn |-e¢cezzjonijet u ghalhekk dan I-aggravju ged jigi mi¢hud.

16. It-tieni aggravju jirrigwarda |-likwidazzjoni tal-kumpens u billi dan I-
aggravju hu relevanti biss kieku ntlaga’ I-ewwel aggravju, il-Qorti mhix ser

tqisu.

L-appell in¢identali

17. L-appell in¢identali tal-konventi kollha hlief Grazio Mula hu mibni
fuq ir-rimedju ta’ kumpens moghti lis-soc¢jeta Seafront Properties Limited
fejn huma jsostnu illli t-talba tal-istess socjeta ma kellhiex tirnexxi ghax
mibnija fuq premessa legali hazina. Is-sentenza fil-konfront ta’ Seafront
Properties Limited thassret b’decizjoni tal-15 ta’” Novembru 2023 wara i
rrizulta lill-Qorti li s-socjeta Seafront Properties Limited gietimnehhija mir-
registru tal-kumpaniji fit-13 ta’ Frar 2019 ¢ioe qabel is-sentenza tal-Ewwel
Qorti. II-Qorti galet li nagset fiha Il-interess guridiku u kwindi I-legittimita

attiva biex is-socjeta Seafront Properties Limited issostni I-pretensjonijiet

taghha. Fid-dawl ta’ dan ma hemmx lok li tqis aktar dan l-appell in¢identali

lima hu ser iwassal ghal ebda ezitu favur jew kontra l-appellanti.

Decide

18. Ghal dawn ir-ragunijiet il-Qorti ged tichad kemm Il-appell ta’
Tamarac Limited u kemm l-appell in¢identali tal-konvenuti kollha hlief
Grazio Mula. Jigi dikjarat ghal kull buon fini li s-sentenza fil-konfront ta’
Seafront Properties Limited giet mhassra u ghalhekk tirriforma s-
sentenza appellata billi tichad it-talbiet attrici, bl-ispejjez tal-Ewwel Qorti
ghas-socjeta attri¢i; spejjez tal-appell principali tbatihom Tamarac
Limited; u tal-appell inc¢identali jbatuhom il-konvenuti hlief Grazio Mula

billi kellu I-proceduri ghaddejjin quddiem |-Ewwel Qorti.

Mark Chetcuti Robert G. Mangion Grazio Mercieca
Prim Imhallef Imhallef Imhallef

Deputat Registratur
Ss

